
IPG HALO PESKIZA MINA NO GAS HO EKIPAMENTU UNIKU, AMPLIFIED
GEOCHEMICAL IMAGING (AGI) IHA MUNISIPIO BAUCAU NO VIQUEQUE

Dili, Timor Leste — Instituto do Petréleo e Geologia — Instituto Publico (IPG), sei halo
peskiza mina no gas utiliza ekipamentu ou teknolojia modernu ho naran Amplified
Geochemical Imaging (AGI) hodi identifika ejisténsia Mina no Gas iha munisipiu Baucau
no Vigueque. Peskija ne’e sei halo durante fulan 6 hahu iha loron 10 de Dezembro no sei
remata iha fulan Junho 2020, maibe atividade kuda no mos hasai instrumentu AGI iha
terenu ne’e sei hala’o durante loron 42.

Ekipamentu AGI nu’udar teknolojia modernu ne’ebé utiliza ba esplorasaun jeokimika hodi
identifika mina, gas liu husi migrasaun micro seepage, indika ho kimika analitika husi C2
to’o C20 iha fatuk jerador ou fatuk rejervatoriu. Estudu ne’e nudar estudu kontinuasaun ba
estudu Sistema Petroleo nebe hala’o iha area refere iha tinan 2016 to’o 2017 no hatudu
rejultadu nebe mak diak ba konsentrasaun petroleo no gas.

Atividade lansamentu peskija AGI ne’e sei atende husi presidenti IPG, autoridade
relevantes no komunidade. Ho ida ne’e mak institutu liu husi komunikadu imprensa ida
ne’e hakarak konvida no informa ba media atu partisipa iha lansamentu ba peskija ne’e ho
orario hanesan tuir mai ne’e:

Loron / Data : Tersa-feira, 10 de Dezembro de 2019

Fatin : Suco Boalale, Posto Administrativo Quelicai
Horas : 09:30 OTL to’o remata
Konaba IPG

Instituto do Petrdleo e Geologia — Instituto Publico (IPG) hanesan Instituisaun Guverno
Timor-Leste nian ne’ebé estabelese iha 2012, 18 de Julho liu husi dekretu lei No. 33/2012.
Ho objetivu prinsipal mak atu halo investigasaun sientifica no koleta dadus Jeolojia iha
Timor-Leste, inklui Gas, Petroleo, Rekursu Minerais, Beé no Rekursu Geologikus seluk.
Informasaun liu tan bele visita www.ipg.tl.

